
prezioen krisia

kalteak arintzeko 
neurrien esperoan

Sakonean

1.500 litroko deposituak betetzea garesti ordaintzen ari dira garriolariak. ALEA

Poltsikoa astindu 
duen olatua noiz 
geldituko zain
espainiako Gobernuak erregaien eta energiaren gorakada handiari zer muga jarriko dion argitu gabe 
dagoen bitartean, kontsumitzaileen elkarteek eta sektore ezberdinetako profesionalek zergak jaisteko 
proposatu dute nagusiki. elikagaien prezioak ere markak hausten ari dira urte hasieratik.
Testua: estitxu ugarte lopez de arkaute. Grafikoak: aritz Martinez de luna.

E
rregaien prezioen igoerak, gasarenak eta argiarenak bezala, 
ez du etenik. Europako Batasuneko Petrolio Buletinaren 
azken  datuen arabera (2022/03/14), gasolinak eta 
gasolioak gora egiten jarraitzen dute etengabe, eta marka 
berri bat hautsi dute 2013tik izandako preziorik 
altuenarekin alderatuta. Zergak barne hartuta, berunik 
gabeko 95 gasolinak (E5) litroko 1,844 euro balio du batez 

beste Espainiako estatuan; dieselak, berriz, litroko 1,817 euro. 
Batezbesteko bat da, noski, eta, beraz, gasolindegi batzuetan ez da 
batere arraroa litroko 1,98 eta 2 euro arteko gasolina aurkitzea. Hego 
Euskal Herrian, adibidez, Iruñeko eta Usurbilgo kasuan, bi eurotik 
oso gertuko prezioak ere erregistratu dira, eta Azpeitian 2,049 euro 
litroko. Araban, berriz, 1,99 markatu du gasolindegi batek, eta ilara 
luzeak daude erregaiak merkeago dituzten hornitegietan.

Horrela, 40 litroko edukiera duen auto baten biltegia betetzea ia 80 
euro kostatu daiteke gaur egun 
toki askotan. Hyundai Tucson 
baten kasuari erreparatzen 
badiogu, hau da, gure 
herrialdean 2020an gehien saldu 
zen autoari eta 50 litroko 
deposituari, 100 euro inguru 
ordaindu beharko ditugu. Zer 
esan kamioi handi baten 
kasuan: Europako Petrolio 
Buletinak zabaldutako 
dieselaren prezioa (1,817 euro 
litroko) erreferentziatzat 
hartuta, distantzia luzeko 
kamioi bateko 1.500 litroko 
depositua betetzeak 2.725 euro 
balio du, 2021eko lehen asteetan 
garraiolariek gastatzen zituzten 
1.590 euroen aldean. Ez da 
harritzekoa, beraz, greba 
mugagabea hasteko eta 
mantentzeko erabakia.

Lehendik datorren egoeraren 
ginga izan da Ukrainako gerra, 
eta ez dirudi epe motzean 
petrolioaren eta erregaien 
prezioak jaitsiko direnik. Izan 
ere, Errusia munduko 
hirugarren petrolio ekoizlerik 
handiena da, Estatu Batuen eta 
Saudi Arabiaren atzetik. Errusiak 
egunean bost milioi petrolio 
upel inguru esportatzen ditu, 
eta hiru milioi upel petrolio 
findu. Europako Batasunak 
ezarritako zigorren ondorioz, 
upel horien erdia baino gehiago 

Erregaien prezio bilakaera

Gasolio eta gasolina prezioa Espainiako estatuan

2016. urtetik gasolina eta gasolioaren prezioa bikoiztu egin da. ALEA

eroslerik gabe geratu dira, eta egoera horrek okerrera baino ez du 
egingo. Gainera, egungo egoerak etorkizunekoen merkatuan 
espekulazioa nabarmen handitzea eragin du, inbertitzaile handiek 
garestiago erosiz babestu nahi izan baitute.

"Azkar" erantzuteko premia
Real Automovil Club Vasco Navarro (RACVN) elkarteak "marka 
historiko guztiak" gainditu dituzten erregaien prezioen ondorioei 
buruz ohartarazi du. "Egungo igoerak ekonomia osoari eragiten dio; 
izan ere, horniduren kateak errepide, itsaso edo aire bidezko 
banaketa sare bat du, eta sare horretan erregaia beharrezkoa da". 
Laster jokatzeko premia azpimarratu dute gainera, erosketa saskia 
are gehiago garestitu daitekeelako. "Produktu eta zerbitzu guztien 
prezioak igoko dira, oinarrizkoenetatik hasi eta luxuzkoetaraino. 
Gainera, azkar eta eraginkortasunez jokatzen ez bada, garraio 
enpresen amaiera izango da".

Egoerari aurre egiteko berehalako neurri gisa, erregaiei ezartzen 
zaizkien zergak jaistea proposatu du gidarien elkarteak, Brent upela 
berriz ere 80 dolarretik behera egon arte –113,5 dolarretan dago 
orain–. RACVNk adierazi duenez, gasolina litroaren azken 
prezioaren %52 inguru zergak dira, eta %48 gasolioaren kasuan. 
"Prezioen igoerarekin gobernua diru gehiago biltzen ari da. 
Horregatik, badu tarterik erregaiei aldi baterako karga fiskala 
murrizteko, aurrekontuak arriskuan jarri gabe".

Gasolioaren prezioa jaistea nahikoa izango da, halaber, grebara 
batu diren Euskal Herriko garraiolari gehienak lanera itzultzeko. 
Hego Euskal Herrian Tradisna eta Hiru dira greba egiten ari direnak, 
denak autonomoak edo enpresa txikietakoak, baina greba estatu 
mailan sortutako plataforma batek deitu du, Plataforma para la 
Defensa del Sector de Transporte de Mercancias izenekoa, eta 
aldarrikapenen zerrenda luzea aurkeztu dute Espainiako Gobernuko 
ministerioetan. Eskatutako guztia lortu arte borrokan segitu nahi du 

Plataformak, baina gasolioa 
jaisten bada greba geldituko 
dela uste du Tradisnak.

Energiaren krisi luzea
Aparteko testuinguru horri 
aspalditik datorren argiaren 
fakturaren igoera gehitu behar 
zaio, zergen murrizketarekin 
apaldu ez den problema hain 
zuzen. Joan den urtearen 
amaieran, Espainiako 
Gobernuak apirilaren 30era arte 
luzatu zuen kontsumitzaile 
guztiek ordaintzen duten 
argindarraren fakturan jasotako 
zergen murrizketa, 
elektrizitatearen prezioaren 
igoerak herritarrengan eragiten 
duen kaltea arintzeko. Zehazki, Manifestazioa deitu dute Bilbon, hilaren 26an. ECUADOR ETXEA

BEZaren eta elektrizitate-zerga bereziaren %21etik %10era bitarteko 
beherapenak apirilaren 30era arte luzatu ziren, eta enpresek 
ordaintzen duten %7ko sortze zerga martxoaren 31ra arte luzatu 
zuten. Aste honetan bertan gobernuak nabarmendu du neurri 
horiek 1.600 milioi murriztu dituztela estatuaren diru sarrerak.

Halere, OCU kontsumitzaileen elkarteak zerga jaitsierak 
betikotzea eskatu du, eta ohartarazi du argiaren batez besteko 
otsaileko fakturak 2021eko otsailean ordaindutakoa bikoiztu duela. 
Ukrainako gerra "akabera" izan dela esan du elkarteak. "Gobernuak 
ekainetik aurrera aplikatu dituen neurriak ez dira nahikoak izan 
prezioen igoera horri aurre egiteko, eta beharrezkoa da ekintza 
zehatzagoa krisi egoera horren aurrean". Hala, besteak beste, OCUk 
energiarekin lotutako zerga guztiak aldi baterako etetea proposatu 
du, "nazioarteko merkatuetan prezioa normalizatu arte". Halaber, 
elektrizitatearen eta gas naturalaren horniduraren BEZa behin 
betiko %10era jaistea nahi du, eta elektrizitatearen gaineko zerga 
berezia behin betiko eta modu iraunkorrean ezabatzea.

"Sakeoari ez" ekimena
Aldiz, murrizketak zergei beharrean energia enpresen etekin 
ekonomikoei ezartzea galdegin du Sakeoari Ez, Derecho a La 
Energía (Sakeoari ez, Energia Eskubidea) ekimenak. Martxoaren 

erreGaien prezioen 
iGoerak Marka 
Historiko Guztiak 
GainDitu Ditu

elektrizitate zerGak 
jaisteak 1.600 Milioi 
Murriztu Ditu Diru 
sarrerak

Gasolinen, gasolioen eta fuel-olioen kontsumoa Araban-Kontsumitutako 
erregai tona kopurua urteko

Petroliotik eratorritako erregai gehienen kontsumoa antzeko kopuruetan mantendu da,  A gasolio motakoaren kasuan ezik. ALEA

26rako, Bilbon, manifestazioa iragarri dute talde ekologista, 
sindikatu, auzo elkarte, etxebizitza sindikatu eta gazte eragileek 
osatutako dinamika horretako ordezkariek. Ekimenak hainbat 
administraziok egin ditzaketen neurri zehatzak proposatu ditu. "Epe 
labur, ertain eta luzean aplikatu beharreko neurriak dira, merkatu 
elektrikoaren erabateko aldaketara iristeko eta elektrizitatea 
oinarrizko eskubidetzat hartzeko, eta ez merkantziatzat". Alde 
batetik, argindarraren mozketak benetan geldi daitezen exijitu dute, 
eta argindarraren fakturari aurre egin ezin dioten pertsonen 
zorpetzea gelditzeko neurriak har daitezen. Bide beretik, "elektriken 
aberastasunari muga jartzea" eskatu dute, eta "nahi dituzten 
prezioak jar ditzaten oztopatzea".

Industria, "kinka larrian"
Elektrizitatearen, gasaren, erregaien eta beste lehengai batzuen 
prezioen tentsioa gainerako ondasun eta zerbitzuen prezioan 
islatzen ari da. Garraioaren grebak egoera are gehiago larriagotu du, 
eta enpresarien Arabako patronalak dagoeneko ohartarazi du 

herrialdeko zenbait enpresak 
produkzioa eten behar izango 
dutela kamioiak mugitzen ez 
badira eta lehengaien, energia 
elektrikoaren, gasaren eta 
gainerako erregaien kostuak 
igotzen jarraituz gero. 

Arabako enpresarien SEA 
elkarteak emandako datuen 
arabera, energia elektrikoaren 
prezioak hiru edo lau aldiz 
biderkatu dira industria 
enpresen %64rentzat; 
gasarenak, berriz, hirukoiztu 
edo laukoiztu egin dira 
enpresen %60rentzat. 
Lehengaiak azken hilabetean 
%25 igo dira industrian, eta 
gainera, hornidura falta nabari 
da industriaren %71n. 

Erregaiei, energia elektrikoari 
eta gasari ezarritako fiskalitatea 
berehala murrizteko eskatzeaz 
gainera, SEAk langileei eta 
sindikatuei galdegin die 
"egoera egonkortu arte" 
negoziazio kolektiboko 
prozesuak gelditzea.

Ekilore olioa, adibide
Herrialdeko industriaren 
lehengaien prezioetan igoera 
handiak jazo baldin badira, zer 
esanik ez Arabako erosketa 

Sakonean

Argindar kontsumoa biztanleko

Urteko argindar kontsumo ez-industriala
(Kwh./biztanleko)

Udalerri bakoitzean, biztanleko argindar kontsumoan oso alde handiak daude. ALEA

saskiaren zenbakietan. Ekilore olioa izan da elikagaien prezioaren 
igoeraren adibide gorena, batik bat Ukrainako gerrak alarma eragin 
duelako erosleen artean, herrialde hori baita ekilore olioaren 
munduko esportatzaile nagusia. Litro baten truke 1,20 edo 1,30 euro 
kobratzen ari ziren Gasteizko hainbat supermerkatutan urte 
hasieran, eta hilabeteko buruan 2,50 eta 3,89 euro artean kobratzera 
igaro dira.  Gainera, supermerkatu kate batzuek eros daitekeen 
ekilore olio kopurua mugatzea erabaki dute, eta horrek hornidura 
faltaren psikosia areagotu du kontsumitzaileen artean. Neurriak 
"larritasun handiagoa sortzen du kontsumitzaileen artean, eta 
garestitzea bultzatzen du", adierazi du OCU kontsumitzaileen 
elkarteak. Halaber, erakundeak gogoratu du iaztik garestitzen ari 
dela produktu hori, beste arrazoi batzuk tarteko. 

"Banaketa-kateak prezioekin espekulatzen eta puzten ari dira", 
ziurtatu du Facua elkarteak bere aldetik, eta bost kate salatu ditu 
ekilore olioaren salmenta mugatzeagatik. Hainbat dendatan jarrita 
zeuden mezuak desagertu dira ordutik, baina, antza, kate handiek 
hirietako eta herrietako supermerkatu txikietara egunero bidaltzen 
duten olio kopurua mugatu dute, eta horrek apalak hutsik agertzea 
ekarri du.

Elikagaien prezioen igoera ondo jaso zuen otsaileko KPIak. 
%7,5ekoa izan zen Hego Euskal Herrian, azken 30 urteetako 
igoerarik handiena. Araban, %7,6 igo da urte arteko KPIa, eta 
urtarrileko datuekin alderatuta, %0,6 egin du gora. Bada, martxoko 
datua, Ukrainako gerraren ondorioak hobeto islatuko dituen 
kopurua, beldurgarria izan daiteke. 

Ekilore olioaren falta nabari da Arabako supermerkatu nagusien apaletan. ALEA



10 ALEA

P
antaila handirako egindako 
lehendabiziko lanarekin kritika eta 
publikoaren txalo zaparrada jaso 
du Maria Cerezuelak (Gasteiz, 
1993), eta maila pertsonalean eta  
profesionalean ere "ahaztuko ez 
duen astindua" izan dela 

nabarmendu du. Maixabel pelikulan Maria 
Jauregiren papera egitegatik emakumezko aktore 
berri onenaren Goya saria jaso zuen duela 
hilabete, eta atsedenerako tarterik ez du izan 
geroztik. Besteak beste, Netflixerako El club de los 
lectores criminales pelikulan dabil lanean, eta Los 
aborígenes antzerki obran ere izan da.
Goya sariak proposamen gehiago ekarri dizkizu? Ala 
goizegi da oraindik jakiteko? 
Goizegi dela uste dut, bai. Baina, egia esan, ez 
daukat presa gehiegirik. Oso gustura nago 
oraintxe El club de los lectores criminales 
filmatzen; otsailetik daramagu Madrilen 
grabazioarekin, eta pozik nago. Gainera, atseden 
hartu nahiko nuke, etxera itzuli eta nire 
gertukoekin egon, ez baitut orain arte horretarako 
aukerarik izan. Zoragarria izan da, baina 
zoramena aldi berean...

'Maixabel' atzean uzteko gogoa duzu beste 
proiektuetan sartzeko?
Ezta pentsatu ere. Maixabel nirekin egongo da 
beti; ikasketa profesional eta pertsonal ikaragarria 
izan da, eta betiko eramango dut. Bizitza lezioa 
izan da niretzat Maria Jauregi ezagutzea, 
Blancarekin –Portillo– egotea, Luisekin –Tosar–, 
Urkorekin –Olazabal–, eta Iciar Bollainek 
zuzentzea. Bizitzak eman didan oparirik handiena 
izan da. Eta, jakina, ez dut atzean utzi nahi, 
kontrakoa, beti nirekin egotea nahi dut, eta 
hasiberria nintzela film honetan parte hartu nuela 
gogoratu nahi dut. Maria Jauregik ematen duen 
apaltasun lezio hori, pelikulak ematen dituen 
ikasgai guztiak, niretzat eraman eta nire 
bizitzarako erabiltzen ditut. Film hau beti egongo 
da nirekin.
Sariak jasotzen jarraitzen du pelikulak: RNEk 
emandako Sant Jordi saria, Gasteizko Euskal 
Zinemaren Astean...
Eta ibilbide luzea geratzen zaiola uste dut. Mugak 
gainditu dituen filma da; herrialdeko puntu 
zehatz bati buruz hitz egiten du, baina, nire ustez, 
mugak gainditu egiten ditu, eta gaur egun izaten 
ari garen edozein arazotan balia daiteke. Gure 

"Bizitzak eman didan 
oparirik handiena izan 
da 'Maixabel' pelikula"
MARIA cEREZuElA akTorea  

esker oneko hitzak baino ez ditu Maria Cerezuela gasteiztarrak 'Maixabel' pelikularen inguruan 
gertatutakoak gogoratzen dituenean; besteak beste, liluratu duen zinema deskubritu du, eta bide horretan 
sakontzea gustatuko litzaioke, "gizartearentzat interesa izan dezaketen benetako pertsonaiekin". 
Testua: anakoz amenabar. argazkiak: kowalski Films. 

Protagonista

Protagonista

artean borrokan hasi beharrean, mahai batean 
eseri eta hitz egin dezakegu, nahiz eta ideietan bat 
ez etorri, elkar errespetatzea da gakoa, eta 
oraintxe bertan behar dugula uste dut. Uste dut 
mundua hobeto joango litzatekeela; eta gerra 
ikusten ari garen honetan, zer esanik ez...
Pelikulan kontatzen diren gertakarien berri bazenuen?
Maixabel Lasa entzutez ezagutzen nuen. 2000. 
urtean gertatu zen, eta nik zazpi urte bakarrik 
nituen, eta etxean ere ez zen gehiegi hitz egin 
gaiaz. Gidoia iritsi zitzaidanean, jakina, egoera 
sakon landu nuen, Maixabel eta Juan Mari goitik 
behera aztertu nituen, filmaketara ahalik eta 
informatuen heltzeko.
Nolakoa izan zen Maria Jauregirekin lehen hartu-
emana?
Filmatzen hasi aurretik geratu nintzen berarekin.
Pelikularekin zerikusirik ez zuten gauza pilo bati 
buruz hitz egin genuen, eta horrexek lagundu 
zidan pertsonaiari aurre egiten: nola begiratzen 

zuen, nola geratzen zen isilik, zeukan energia... 
Oso egun berezia izan zen niretzat.
Pelikulak pertsonalki aldatu zaituela esan izan duzu.
Hala izan da. Profesionalki hazteko balio izan dit, 
baina are gehiago pertsonalki. Azken batean, 
Maria Jauregik egiten duena pertsona 
batenganako benetako maitasun ariketa bat da; 
pertsonak berekoiak gara berez, eta, egia esan, ni 
Mariaren lekuan banengo ez dakit amari "utziko" 
ote niokeen aitaren hiltzailearekin esertzen. Baina 
berak egiten du, ez du ideia horrekin bat egiten, 
baina bere amak sendatzeko hori behar izatea 
errespetatzen du, eta hori munduko maitasun 
ekintza handiena iruditzen zait. Hori da nik 
eramaten dudan lezioa.
Nolakoa izan da Blanca Portillo, luis Tosar, urko 
Olazabal eta Iciar Bollainekin lan egitea?
Zoragarria izan da. Asko ikasi dut. Batez ere, 
Blancarengatik hitz egiten dut, sekuentzia gehien 
partekatu ditudalako harekin; hasieratik entzun, 
zaindu, errespetatu eta babestu nau, eta 
zoragarria izan da. Gainera, niretzat beti izan da 
erreferentea emakume eta aktore gisa, eta amets 
bat izan da niretzat film hau berarekin egin ahal 
izatea. Gainera, ni antzerkikoa naiz barne-
barneraino, eta Blanca obra batean zuzenean 
ikusi nuen lehen aldia izugarria izan zen; Arriaga 
antzokian izan zen duela urte batzuk El cartógrafo 
egiten, eta maitemindu egin nintzen. Amets bat 
izan da hau. 
Zer jarraibide eman zizkizun Bollainek paperari aurre 
egiteko?
Normalean guk eramaten genuen proposamen 
baten gainean egiten genuen lan. Guk sekuentzia 
bat egiten genuen, eta gero berak nahi zuen 
ildotik moldatzen gintuen. Iciar zuzendari 
ikaragarria da, enpatikoa izateaz gainera; aktorea 
ere bada, eta kamara baten aurrean dugun 
zaurgarritasuna ondo ezagutzen du, are gehiago 
benetako pertsonak interpretatzeko ardura 
dugunean. Oso arduratsua izan zen une oro, eta 
gauzak mimoz eta begirunez tratatu zituen. 
Pentsa, "akzioa!" esan beharrean, "nahi 
duzuenean!" esaten zuen, eta hori enpatiazko eta 
aktorearekiko errespetuzko ekintza ederra da. 
Gasteizko TAE eszena-arte tailerrean eman zenituen 
antzerkirako lehen pausoak, ezta?
Zazpi bat urte izango nituen, eta ez dut 
oroitzapen handirik, egia esan. Baina oso neska 
lotsatia nintzen, oraindik ere banaiz, eta egia da 
hor deskubritu ahal izan nuela interpretatzea 
gustatzen zitzaidala, larunbatetako saio haietan; 

"liBre sentitzen nintzen taula 
Gainean, eta MunDu errealean 
aGian ez HainBeste"

"talentua talentua Da, sare 
sozialetan 200 jarraitzaile 
eDo 14.000 izan"



eszenatoki batera igotzen nintzenean ez 
nintzelako ni, eta lotsa izateari uzten niolako 
pertsonaia desberdinen atzean babestuta. 
Bat-batean libre sentitzen nintzen hantxe, eta  
mundu errealean agian ez hainbeste. 
'Harry Potter'-ek ere izan omen zuen eragina...
Uste dut nire belaunaldia asko markatu zuela 
pelikulak. Bat-batean oso proiektu berezia 
genuen zineman. Gogoan dut aitak eraman 
ninduela zinemara Harry Potterren lehena 
ikustera, eta txundituta geratu nintzela mundu 
magiko harekin eta Hermione pertsonaiarekin; 
neska basati bat ezagutu genuen, azkarra, 
mutilekin joaten zena eta iniziatiba zuena, ordura 
arte erakutsi zigutenarekin zerikusirik ez zuena. 
Eta nik neska hori izan nahi nuen, noski. Hor 
erabaki nuen aktore izan nahi nuela.
Hemendik aurrera, zer egitea gustatuko litzaizuke?
Asko gustatu zaidan zinema aurkitu dut. Oso 
sakrifikatua bada ere, antzerkia baino gehiago ere 
beharbada, gustura egingo nuke zinema benetako 
pertsonaiekin, gizartearentzat beharrezkoak diren 
istorioak kontatzen dituzten pertsonaiekin. Eta, 
jakina, antzerkia; izugarri gustatzen zait, eta faltan 
botatzen dut.

"lehorte" garaiak ere ohikoak izaten dira aktoreen 
artean... 
Noski. Hori denok bizi izan dugu hasieratik. Goya 
bat izateak ez du esan nahi orain etengabe lan 
proposamenak iritsiko zaizkidanik. Ederra da 
lankideen aitortza, zoragarria da saria, baina 
benetako saria hazten jarraitu ahal izatea da. 
Lanik gabeko garaietan nire kontura antolatu izan 
dut, eta, besteak beste, Un lugar donde arder lana 
zuzendu dut; ez daukat inolako eragozpenik 
horretarako. Epe luzera, gainera, antzerki-
konpainia bat sortu nahi nuke, aipatutakoagatik 
hain zuzen; oso ezegonkorra den lanbide bat 
aukeratu dugu, eta azkenean denok bizi, jan eta 
alokairu bat ordaindu behar dugu. 
Aktore askorentzat erakusleihoa dira sare sozialak... 
Beti esan dut nire sare sozialak aisialdirako direla, 
eta kitto. Baina beharbada molde zaharrekoa naiz 
kar-kar. Uste dut talentua beste modu batera 
frogatzen dela; talentua talentua da 200 
jarraitzaile edo 14.000 izan. Lanean maila ematea 
beste gauza bat dela uste dut, ez duela jarraitzaile 
kopuru handi batek bermatzen. Lehentasuna 
emango diozu modaz pasako den sare sozial bati? 
Modaz pasako da, ezta? 

ALEA 13

Iritzia

S artu gara jada, baina ez diot usainik ere hartzen; udaberrian 
gara, baina negu gorriak gaitu tamalez.

Gure arerio eta kezka nagusia Covid-19ak eragindako 
pandemia zela ziur ginenean, ziurtasunaren hauskortasuna 
gailendu zaigu, oinazpia mugitu eta  gorputza dardarka ipini, 
gorpuak kale bazterretan ikusita.

Iritsi da ekaitz perfektua, eta etorriko denaren susmo txikiena ere 
hipotesi hutsa da, politologoen hausnarketa zalantzatia baino ez. 
Izan ere, zer diosku Ukrainako gerrak? Zergatik? Zertarako?

Uzten al digu Errusiak gupidagabeki, anker, jaurtikitako misilen 
keak gerraren arrazoien inguruko aztarnak sumatzen zeruan?

Eta Ukrainako kaleetan eta eraikinen hondakinetan pilatutako 
hilotzek uzten al digute herrialde ezberdinen interesak aztertzen?

Hala ere, gauza bat garbi ikus daiteke: lurra izeneko planeta 
honetako natur baliabideak mugatuak dira, baina indarrean den 
sistema ekonomikoak eta elite ezberdinek mugarik izango ez balu 
bezala jokatzen jarraitzen dute aurrera begirako ihesaldi 
amaigabean, eta horrek ondorio latzak ditu, horrek negu gorria 
luzatzen du.

Alarma zantzuak gero eta ozenagoak diren honetan, salaketek ere 
indarra hartzen dute, hala ere, zenbaitzuk entzungor eta mutu, eta 
beste batzuk, Errusia eta Ameriketako Estatu Batuak kasu, xake 
taulan tankeak, misilak eta denetariko armak harro mugitzen.

Esaten dute ekonomi krisi sakonak gerren bidez bideratzen direla, 
badakizue Si vis pacem, para bellum, baina gerra guztien atzean 
hildakoak, errefuxiatuak, hondamena, txikizioa, hilotzak eta miseria.

Gerrak zer dioskun baino, gerrari zer diogun galdetuko behar 
genioke geure buruari: arrazoiak ondo aztertu, ondorioen aurrean 
elkartasuna zabaldu eta interes makurrak salatu.

Udaberria ilun esnatu zaigu, egingo ahal du argitara!   

"iritsi zaiGu 'ekaitz 
perFektua', eta 
etorriko Denaren 
susMo txikiena ere 
Hipotesi Hutsa Da"  

Udaberrian,                 
negu gorri 

iñaki lazkano
kULTUr Teknikaria

iritzia

#Sahara

Fokuak Ukrainara begira 
zeudenean heldu zen 
albistea. Espainiako 

Gobernuak joan den ostiralean 
jakinarazi zuen Mendebaldeko 
Sahararako Marokok duen 
plana babesten duela, aukerarik 
"serioena, errealistena eta 
sinesgarriena" delakoan. 
Sahararren autodeterminazio 
eskubideari muzin egiten dion 
erabakiak erreakzio soka zabala 
ekarri du, eta, besteak beste, 
elkarretaratze jendetsuak izan 
dira hiriburuetan Espainiako 
Gobernua: kolonialista, 
saltzaile! lelopean. 
"Mendebaldeko Sahara ez da 
eta inoiz ez da Maroko izango", 
entzun zen horietan.

@anaMenaBar

sarean Eskerrik asko saharar herriaz egun hauetan 
gehiago oroitzeagatik. Espainar estatuarena 
betikoa da, betiko lepotik burua. Horregatik 
aspaldian ez dugu ezer espero beraiengandik. 
Guk gurea egingo dugu; 'nere aitaren etxea 
defendituko dut' leloa

Garazi HacH 
eMBarek

@GHembarek

Mendebaldeko Sahararentzat konponbide 
bakarra dago, saharar herriari dagokion 
autodeterminazio eskubidea errespetatzea eta 
bermatzea.Mikel osinalDe

@mikeosin

Atzo gaueko albistegi batean esan zuten 
Saharako gatazkan Espainia Marokoren aldean 
lerrokatu zela atzo. Atzora arte Sahararen alde 
egin izan balu bezala...Maite G.

@goraxaho

Anguita hil zen, baina haren mezuak indar 
betean jarraitzen du Sahararen auzian (ere): 
"Espainiako gobernua ahula da indartsuekin eta 
indartsua ahulekin."xaBier euzkitze

@Xabiereuzkitze

Espainiako gobernurik aurrerakoienak Sahara 
merke-merke saldu duen honetan, Euskal Herria 
Sahararekineneko 

FernanDez 
@enekogara

Mendebaldeko Sahara ez dago salgai! 🇪🇪
#SaharaHurra #SaharaLibre

iker tuBia 
@ikertb

Gazte ikuspegitik "erantzun bateratu bat" emateko helburuarekin 
egin dute joan den asteburuan Zartada gazte ekimena Gasteizen. 
Urtarrilean aurkeztu zuten "Euskal Herriko gazteria eta gazte 
mugimenduak batu, aktibatu eta elkarlanean jartzeko" asmoz, eta 
baita "elkarrekin hausnartu, ikasi eta mobilizatzeko" ere. Lehen 
asanblada Gasteizko Judimendi auzoko Sumendi espazioan egin 
zuten abenduan, eta bilera hartatik atera zen asteburuan ehunka 
gazte bildu dituen topaketa. Hezkuntza, etxebizitza edota borroka 
ekologistaren inguruko mahai-inguruak, manifestazioa eta aurrera 
begirakoak antolatzeko asanblada izan dira. argazkia: zartada.  

Zartadan, batasuna eta elkarlana oinarri

Bidali zure 
argazkiak testu 
labur batekin: 
erredakzioa@alea.
eus

irUdiTan

Astekoak politika

juanMa GalleGo BeranTeViLLa
Duela gutxi goitik behera berritu 
duten udaletxean artatu gaitu 
Mario Perea (Miranda Ebro, 1975) 
Berantevillako alkateak. Udalerri 
txiki bateko alkatearen lana kon-
plikatu samarra dela aitortuta ere, 
baikortasunez ikusten ditu  mahai 
gainean dituen proiektuak, adi-
nekoei eta gazteei zuzenduta.
Berantevillako Alternatiba Indepen-
dente taldearen izenean zaitugu 
alkate. Zein izan zen hautagaitza 
horren abiapuntua? 
Duela hamabi urte ikusi genuen 
herriak erabateko aldaketa behar 
zuela, batez ere arlo sozialeko gai 
batzuk ez zirelako jorratzen ari. 
Hortaz, hainbat lagun elkartu 
ginen, joera desberdinetakoak. 
Une horretan zegoen marko po-
litikoarekiko zerbait ezberdina 
sortu nahi genuen. Uste genuen 
azpiegitura eta lan erraldoirik egin 
behar izan gabe herrian hobe-
kuntzak egin zitezkeela. Batez ere 
gai sozialetan murgildu gara, he-
rriko jendeari begira. Oro har, 
kultur jarduera eta ongizate so-
ziala lehenetsi ditugu.  

Zer proiektu nabarmenduko zenituz-
ke?
Iaz zahartze aktiboari buruzko 
proiektu bat abiatu genuen, ikus-
ten genuelako adineko jendeari, 
hitzaldi edo ekintza puntualez 
gain, zerbait gehiago eman behar 
zitzaiola. Guretzat funtsezkoa da 
adinekoek ahalik eta denbora 
gehien herrian ematea, euren 
etxeetan bertan, eta ez zahar etxe 
edo eguneko zentro batean. Zen-
tro medikoak koordinatzen duen 
proiektua da, medikuaren, erizai-
naren eta ongizate sozialeko tek-
nikariaren bidez. Kanpo enpresa 
baten bitartez kudeatzen ari gara, 
eta oso ondo funtzionatzen ari 
da. Aurretik, 30 elkarrizketa per-
tsonalizatu baino gehiago egin 
genituen, adineko jendearen 

beharrak ondo ezagutzeko. Bi 
talde ditugu: batek arlo kognitiboa 
lantzen du; besteak, arlo fisikoa.
Duela zenbait urte mediku arretari 
buruzko gabeziak salatu zenituzten. 
Konpondu da afera?
Bai, ordezko bat jarri ziguten. 
Baina adi mantendu behar gara, 
berriro gerta ez dadin. Hemen 
osasun zerbitzua egunero goizez 
irekita dago. Baina, lehen, oporrak 
iristen zirenean, medikuren batek 
baja hartzen zuenean zerbitzurik 
gabe geratzen ginen. Herri txiki 
hauetan dagoen arazo handiena 
despopulazioa da, eta horregatik 
funtsezkoa dugu zerbitzuak man-
tentzea. Bestetik, gaur egun gero 
eta mediku gutxiagok izan nahi 
dute familia mediku, gainerakoen 
aldean baldintza kaxkarragoak 
dituztelako. Hemendik urte ba-
tzuetara, gainera, familia mediku 
askok erretiroa hartuko dute, eta 
orduan arazo potolo bat izango 
dugu. 
Telekomunikazioetan estaldura ara-
zoak daudela salatu duzue ere. Nola 
dago gaur egun egoera? 
Une honetan zuntz optikoa Be-
rantevilla, Mijancas eta Santa Cruz 
del Fierrora iristen da, eta baita 
Lacorzanillako industrialdera ere. 
Santurden eta Toberan zuntza 
jartzeko proiektua dago. Lacervi-
llara ere iritsi behar da, baina, 
momentuz, proiektua geldituta 
dago. Telefono mugikorren estal-
duran arazo gehiago daude: Be-
rantevillan Movistarren estaldu-
ra baino ez dago, eta Mijancas, 
Santurde eta Toberan ez dago 
inolako estaldurarik. Pentsa Mi-
jancasera zuntza iristen dela, 
baina ez telefono estaldura! Hori 
konpontzeko eskatzen ari gara, 
diputazioak estaldura herri guz-
tietara iristeko konpromisoa ema-
na duelako. Batetik esaten dugu 
jendea herri txikietara bizitzera 
etorri behar dela, baina gero ez 

"adineko jendea 
herrian nahi 
dugu; ahalik eta 
luzeen, aktibo"
MARIO PEREA BeranTeViLLako aLkaTea

zerbitzuak ematen ez dituzten herrien etorkizuna iluna dela ondotxo 
daki pereak. Hortaz, udalerrian ahalik eta gehien eskaini nahi dituzte.

"Gaur eGun zuntz 
optikoa eta 
teleFono estalDura 
ezinBesteko 
zerBitzuak Dira"

dugu telekomunikazio aukerarik 
eskaintzen. Eta jakina da gaur 
egun zuntza eta estaldura ezin-
bestekoak direla.
Tentsio handiko linea bat gertutik 
pasatzekoa zen. Horretan berririk al 
dago? 
Ez. Guk bere garaian alegazioak 
aurkeztu genituen, eta, dakigula, 
diputazioa ere aurka dago. He-
mendik ez ezik, Nafarroako zen-
bait puntutatik lineak eratu nahi 
zituzten. Ez du ez hanka ez buru-
rik Zaragozatik Jundizera argin-
darra ekartzeak.
Nola daramazu kargua, maila per-
tsonalean?
Gogorra da. Alkate bezala, diru 
sarrera bat dut, baina kanpoko 
lan batekin osatu behar dut ere. 
Saiatzen naiz ahalik eta hobekien 
eramaten, baina konplikatua da 
dena batera eramatea, familia eta 
seme-alabak ere zaindu behar 
direla kontutan hartuta. Egun 

batzuetan dena utziko nuke; bes-
te batzuetan, gauzak zeinen ondo 
atera diren pentsatu eta poztu 
egiten naiz. Gero, badakizu, udal 
txikietan, jende guztiak ezagutzen 
zaituenez, batzuetan datorkizu 
hau edo bestea eskean; eta zer-
baiti ezetz esanez gero, uste dute 
kontu pertsonala dela. Tira, ni 
herrian agintari nagusia izan arren, 
printzipio eta irizpide tekniko 
batzuen arabera jardun behar dut, 
eta teknikariek egindako txostenen 
arabera gidatu beharra daukat. 
Baina batzuetan jendeari kostatzen 
zaio hori ulertzea. 

Zeintzuk dira aurrera begirako erron-
ka nagusiak? 
Batetik, adinekoekin egin dugun 
bezala, hamalau urte gorako gaz-
teei begira proiektu bat prestatu 
dugu. Oraingo honetan ere, kan-
po enpresa baten bitartez elka-
rrizketak egingo ditugu, haien 
beharrak ondo ezagutzeko. Lokal 
batean abiatuta, gazteak herrian 
mugitu eta inplikatu daitezela 
sustatu nahi dugu. Bestetik, osa-
sun etxeko goiko solairuan, me-
dikuaren etxebizitza zaharra zen 
horretan, botika bat jarri nahi 
dugu, eskualdera atxikita dagoen 
farmazialariak hainbat orduz zer-
bitzua eman dezan. Lizitatzeko 
moduan dago jada, eta espero dut 
agintaldia bukatu aurretik martxan 
egotea. Alboko gela batean ere 
zahartze aktiboa lantzeko gela bat 
sortu nahi dugu, bertan mota 
askotako zerbitzuak eskaini ahal 
izateko.

Berantevillako Alternatiba Independenteko zerrendaren partez udalerriko alkatea da Mario Perea. J.G.

"Gazteei BeGira 
proiektu Bat 
lantzen ari Gara, 
Haiek ere Herrian 
inplikatu Daitezen"

astekoak gizartea

estitxu uGarte lopez De arkaute
Batzar orokor iskanbilatsua izan 
dute UAGAn. Estatutuak aldatze-
ko proposamena eraman zuen  
Batzorde Exekutiboak martxoaren 
19ko bilkurara, gizonezkoak ba-
karrik dituen taldean bi emakume 
sartu ahal izateko. UAGAko sek-
tore kritikoak, berriz,  Eusko Jaur-
laritzaren 80.000 euroko diru la-
guntza kobratu ahal izateko "tran-
pa" dela salatu du, eta emakumeak 
"aitzakia" bezala erabiltzen ari 
direla batzordekideak nahi beza-
la aukeratu ahal izateko. "Ez dute 
Emakumeen Estatutua betetzen, 
eta ezin dute diru hori eskatu. 
Onartu, edo deitu hauteskundeak", 
esan du UAGAko lehendakari ohi 
eta kritikoen taldeko kide Yolan-
da Urartek (Gasteiz, 1958). 
Zein da uAGAren egoera martxoaren 
19ko batzar orokorraren ostean? 
Ez da estatutuen aldaketa onartu. 
Talde kritikoko hogei kidek idaz-
ki bat aurkeztu genuen batzarra-
ren aurretik, estatutuen aldake-
tari buruz informazioa eskatuz. 
Lehendakariak azalpenak eman 
zituen, eta ondoren proposame-

na bozkatu nahi izan zuen. Afi-
liatu batzuek hitza eskatu genuen, 
gure iritzia azaldu eta eztabaida 
zabaldu nahi genuelako, baina 
lehendakariak hitza ukatu zigun. 
Beste afiliatu batzuek ere kartelak 
eraman zituzten, protesta gisa. 
Azkenean, ikusi genuenez lehen-
dakaria bozka ematearekin tema-
tuta zegoela eta hitza ukatzen 
segitzen zuela, txilibitu batzuk 
jotzen hasi ginen, hitz egiten utzi-
ko ez baziguten batzarra hautsiko 
genuela erakutsiz. Giroa oso bero 
zegoen, eta batzarra bertan behe-
ra utzi behar izan zuten estatutuen 
aldaketaren bozketa egin gabe.
Eta orain, zer? 
Bi kontuk harritu gintuen batza-
rraren ondoren. Batetik, jendea 
ez zela ihesean atera, eta ez zue-

la gure kontra egin; hitz egiten 
geratu ziren, askok informazioa 
eskatu ziguten, eta denek onartu 
zuten hitz egiteko eskubidea ge-
nuela. Hortik aurrera, guk argi 
dugu legezko batzorde exekutiboa 
direla eta ez dugu hori auzitan 
jartzen. Eskubide osoa dute UAGA 
hurrengo urtera arte gobernatze-
ko, hori ezin da ukatu, baina inork 
ez ditu behartu Eusko Jaurlaritza-
ren diru laguntza hori eskatzera. 
Gizonen taldea dira eta ez dituz-
te diru laguntza horren baldintzak 
betetzen, beraz, dirulaguntza nahi 
badute estatutuak bete beharko 
dituzte eta emakumeak taldean 
sartu, eta hori egiteko hauteskun-
deak deitu behar dira. 
Zer eskatzen diezue?
Gardentasuna, afiliatuekin ko-
munikazioa eta sindikatuaren 
estatutuak betetzea. Hortik au-
rrera, ordezkari legitimoak dira. 
Nola iritsi da uAGA egoera horretara?
Kasik hiru urte generaman batzar 
orokorra egin gabe, hain justu 
pandemiak harrapatu gintuelako 
2020an, eta iaz, batzorde exeku-
tiboak erabaki zuelako ez egitea. 
Nekazarien kooperatibak, ordea, 
batzar orokorra egin zuen, eta 
pertsona berdina da lehendakari 
sindikatuan eta kooperatiban. Ez 
dut ulertzen atzerapena, baina 
hori zertzelada bat da, egoera zein 
den hobeto ulertzeko.
Sindikatuaren ahotsa apalduta dago?
UAGAko lehendakaria nintzenean 
sindikatua komunikabideetan 
zegoen; ingurumena, lurralde 
antolamendua edo gizarte gaietan 
aritzen ziren foroetan parte har-
tzen zuen, Arabako gizartearen 
parte inportantea garelako. Ad-
ministrazioen aurrean ere landa 
eremuaren eta nekazarien esku-
bideen alde borrokatzen genuen, 
eta zerbait gustatzen ez zitzaigu-
nean esaten genien. Gaur egun 
ez, UAGA ez dago hedabideetan 

"ez dugu uaGa 
apurtu nahi, 
baina uaGa 
apurtzen ari da"
yOlANDA uRARTE AlONSO UaGako TaLde kriTikoa

UaGako talde kritiko batek zuzendaritzak egin nahi duen estatutuen 
aldaketa galarazi du batzar orokorrean. "Gardentasuna" eskatu dute.

"Gizonen talDea 
Dira, eta ez Dituzte 
BalDintzak Betetzen 
DirulaGuntza Hori 
eskatzeko" 



ALEA 21

ezer esateko ez duelako. Nekaza-
ritza Politika Bateratuaren (NPB) 
inguruan ere ez du inolako azal-
penik edo bilerarik egin.
Zergatik erabaki duzue kritikak pu-
bliko egitea? 
Nabarmendu nahi dut ez dela 
erraza izan, oso egoera konplika-
tua da, eta UAGAko lehendakari 
ohi bezala oso minduta nago. 
Halere, urak gainezka egiteko 
falta zen tanta izan da estatutuen 
aldaketa, eta urratsa egin behar 
izan dugu UAGA benetan izan 
behar dena izateko. Ez dago era-
kundea apurtzeko asmorik, eta 
nire aldetik bederen ez dut lehen-
dakaritzara aurkezteko asmorik. 
Ez da hori.
Apurtzen ari da uAGA?
Guk ez dugu UAGA apurtu nahi, 
baina UAGA apurtzen ari da. Asko 
kostatu zaigu pausu hau ematea, 
baina isilik egotea baiezkoa ema-
tea litzateke, eta gero eta gauza 
gehiago pilatzen ari dira.

Barne mailan eztabaidatzeko oztopoak 
daudela uste duzu?
Atzetik dator arazoa. Duela lau 
urte inguru, batzarretako gai-
zerrendatik galde-eskeak kendu 
zituzten. Batzuek galdetzeko eta 
parte hartzeko dugun eskubidea 
aldarrikatu genuen, eta ukatu 
ziguten. Hurrengo urtean, arau 
berri bat onartu zuten, eta hamar 
egun lehenago, idatziz egin behar 
da galdera, eta batzordeak eraba-
kitzen du batzarrera joaten den 
ala ez. Imajina ezazu! Bestalde, 
lehen, batzar orokorra egin au-
rretik eskualde mailako bilerak 
egiten ziren batzar hori presta-
tzeko eta kontuak aurkezteko. 
Bada, azken urteetan ez dituzte 
aurkeztu kontuak, eta aurten gai-
zerrenda ere ez dute ekarri. Us-
tekabean, gainera, estatutuen 
aldaketa bat proposatu dute, es-
kualdeetan eztabaidatu gabe, eta 
informazioa ukatuz. 
Zer aldaketa egin nahi izan dute?

Estatutuen aldaketa horretan ja-
sotzen da emakumeen presentzia 
orekatua egon behar dela, eta 
edozein arazo medio –gaixotasu-
na, dimisioa edo kargu-uztea– 
emakumerik ez badago, beste 
pertsona batzuk izendatu daitez-
keela, hauteskundeak egin gabe. 
Beraz, zerrenda itxiak irekiak bi-
lakatzen dituzte. Emakumeak 
aitzakia bihurtu dituzte zerrenda 
itxiak irekiak bihurtzeko, eztabai-
darik gabe eta informaziorik gabe. 
Dirulaguntza kobratzeko egin dute-
la esan duzue.
2015ean Emakume Langilearen 
Estatutuak onartu ziren, eta sei 
urteko epea eman zitzaien neka-
zaritza arloko erakundeei beren 
gobernu taldeak orekatzeko eta 
emakumeen presentzia berma-
tzeko. Azken hauteskundeetan 
irabazi zuen hautagaitzak soilik 
emakume bat zuen zerrendan. 
Esan genien ez zutela emakumeen 
estatutua betetzen, baina erantzun 
zuten bi urteko epea zutela araua 
betetzeko. Bi urte igaro dira, eta 
zegoen emakume bakarrak dimi-
sioa eman du ez ziotelako jara-
monik egiten; eta zer egin dute? 
Bi emakume aukeratu dituzte, 
hauteskundeak egin gabe, diru-
laguntza kobratu ahal izateko. 
Emakumeen presentzia bermatzeko 
aldaketa egin behar da estatutuetan?
Haiek diote emakumeen presen-
tzia bermatzeko egiten dutela, 
baina horretarako ez da ezer al-
datu behar: zortzi pertsona dau-
de hautagaien zerrendan, eta 
horien artean bi emakume egon 
behar dira gutxienez. Ez dira es-
tatutuak zertan aldatu behar. 
Batzordea legitimoa da, baina 
emakumerik ez badu ez du ema-
kumeen estatutua betetzen, eta 
ezin du 80.000 euroko diru lagun-
tza hori eskatu. Onartu eta listo, 
ez egin tranparik. Edo bestela 
hauteskundeak deitu. 

Yolanda Urarte UAGAko lehendakari ohia eta sindikatuko afiliatua da. mEnTXUwiki

Zaharkituta geratu diren presak 
eraisterakoan sortzen diren 
erronkak jorratzen ditu Urak 
aske dokumentalak. Hilaren 
16an aurkeztu zuten 
Oihanederren Bego Zubia 
Gallastegi (Arrasate, 1965) 
zientzia kazetariak zuzendutako 
ikus-entzunezkoa. 
Zerk eraman zintuen dokumental 
hau grabatzera?
Elhuyarren EHUko 
ikertzaileekin harreman handia 
dugu. Bada, Artikutzako 
presaren hustuketarekin hasi 
zirenean, Arturo Elosegi 
ekologia katedradunak 
zuzendutako ikerketa talde 
handi bat bertan lanean hasi 
zen, gertatuko ziren aldaketak 
aztertu nahian. Iruditan jaso 
nahi zuten. Bestetik, Teknopolis 
telebista saioa egiten, aspaldiko 
harremana dugu Pixel 
ekoiztetxearekin, eta beraiek ere 
Donostiako Udalarentzat 
gaiarekin lanean ari ziren. Beraz, 
kolaboratzeari ekin genion.  
Artikutza eta Donostiako udala 
aipatu dituzu. Nondik sortzen da 
ba lotura hori?
Goizuetako [Nafarroa] auzo bat 
da Artikutza. Mendian dago, 
Urumea ibaiaren goiko aldean. 
Iberiar penintsulako leku 
euritsuenetako bat da, eta bost 

erreka pasatzen dira gertutik. 
Nafarroan egonda ere, XX. 
mendearen hasieran 
Donostiako Udalak erosi zuen, 
ur hornidurarako. Baina udala 
konturatu zen ura ez zela 
baldintza onetan iristen, eta 
bertan giza jardun guztiak 
debekatu zituen. Presa bat eraiki 
zen ura biltzeko, baina arazoak 
ematen zituen, eta ondoren 
errekan behera beste presa bat 
eraiki zuten, Añarbekoa. 
Artikutzako presa funtziorik 
gabe eta mantenimendu gabe 
geratu zen. Orduan, Espainiako 
ministerioak udalari esan zion 
zerbait egin behar zuela presa 
horrekin.
Zer egin zuen udalak?
Bi aukera zituen: presa 
mantentzea, erabiltzen ez zela 
jakinda; ala presa kentzea eta 
erreka biziberritzea. Berez, 
urtegia hustu zuen, baina 
momentuz presa ez dute kendu. 
Hortaz, hor bada oraindik 42 
metroko altuera duen pareta 
bat. Erabaki behar dute dena 

kendu ala zulo bat egin. Baina 
aintzat hartu behar da ere 
eraiste lanek ingurumen inpaktu 
bat izan dezaketela, hara joateko 
bidea oso estua delako. Giza 
jarduerak debekatu zirenez, 
hango basoa erabat naturalizatu 
da, eta balio natural handia 
dauka.  
Beste presa bat agertzen da 
dokumentalean...
Bai. Jakin genuen Normandian 
ere presa erraldoi bat kentzen 
ari zirela, Vezinsen. Horren berri 
ematea interesgarria zela 
pentsatu genuen, testuingurua 
eman ahal izateko. Lanak hamar 
urtez atzeratu dira bertan, 
auzokideak eraistearen kontra 
zeudelako. Izan ere, presa 
hidroelektriko horren inguruan 
etxeak eta turismo azpiegiturak 
zeuden. Horrela, aukera izan 
dugu azaltzeko natura 
leheneratzean ere horrelako 
arazoak sor daitezkeela. 
Pertsonak kezkatzen gara 
azpiegiturak jartzen direnean, 
baina baita kentzen direnean 
ere. 
Zer ikasi dute gaia ikertu duten 
zientzialariek?
Batez ere, bi kontu aipatuko 
nituzke. Batetik, denborari 
dagokiona. Artikutzan urteak 
eman zituzten urtegia poliki 
husteko. Horrela, lohiak ez dira 
mugitu, eta ez du kalterik izan 

"Presek bizitza mugatua dute, 
eta amaiera kudeatu behar da"
BEGO ZuBIA 'Urak aske' dokUMenTaLaren zUzendaria

nafarroako eta normandiako bi presen egoeraren berri eman dute 'Urak aske' dokumentalean, horrelako 
azpiegituren eraisteak dakarren konplexutasuna islatzeko. orain arte gai ezezaguna izan da askorentzat.

"Giza jarDuerak🚑 
DeBekatu zirenez, 
HanGo Basoa eraBat 
naturalizatu Da; 
Balio HanDikoa Da"

ibaian behera. Pentsa 
Ameriketako Estatu Batuetan 
presak kentzeko zenbaitetan 
dinamita ere erabili dutela, eta 
horrek, noski, kalte nabarmenak 
eragiten ditu ibaian behera. 
Bestetik, Artikutzan oso baso 

aberats baten erdian egonda, 
dena oso azkar berdetu da; 
Natura nahiko azkar 
berreskuratu da, landaketak egin 
behar izan gabe. 
Nolakoa izaten ari da 
dokumentalaren harrera?

Oso pozik gaude. Jendeak eman 
digun feedback-a hau izan da: 
dokumentalari esker orain arte 
ezezaguna zitzaien egoera baten 
berri izan dute. Nik neuk ez 
nuen gaia ezagutzen, 
dokumentalarekin hasi baino 
lehen. Bestetik, ikus-entzunezko 
bezala oso ondo baloratua izan 
da. Ekoizteko prozesua luzea 
izan da: 2017an hartu genituen 
lehen irudiak. Batez ere dirua 
lortzea ibilbide neketsua izan 
da. Dena dela, pandemiak 
mahai gainean jarri du zientzia 
informazioa ezinbestekoa dela 
zenbait erabaki garrantzitsu 
hartzeko.
Presek ere rol garrantzitsua izan 
dute zibilizazioan, ezta?
Noski. Dokumentala ikusi 
ondoren, pertsona batek 
galdetu zidan ea presa guztiak 
kendu behar ziren. Noski ezetz. 
Pertsonok ura behar dugu 
edateko. Oroitzen naiz umea 
nintzela udan batzuetan ura ez 
zela etxeetara iristen, presio 
nahikoa ez izateagatik. Guk 
erakutsi nahi duguna da 
azpiegitura guztiek dutela 
bizitza mugatu bat, eta haien 
bizitzaren amaierara iristean, 
horiekin zer egin behar den 
jakin behar dela. 
Bizi kalitatearen eta ingurumena 
zaintzearen aldeko oreka zaila...
Bai. Nik honetan guztian dudan 
sentsazioa da gizakiok beti 
erdigunean egon nahi dugula. 
Honek edo besteak zertan 
eragingo gaituen. Baina 
ingurumena ere aintzat hartu 
beharra dago. Adibidez, 
dokumentalaren beste 
protagonista bat muturluze 
piriniotarra da. Ugaztun txikia 
da, mundu mailan desagertzeko 
arriskuan dagoena; baina 
Artikutzan ere bizi da, eta hori 
ere aintzat hartu da urtegiaren 
amaiera prestatzerakoan. 

Bego Zubiak zuzendu du 'Urak aske' dokumentala. ELHUYAR/PiXEL

Gernikatik Gasteizera 
1976an jaio ziren Martxoaren 3ko eta Gernikako bonbardaketaren biktimentzat justizia exijitzeko 
mugimenduak. anaitasun horren adierazle, Gernika Batzordearen lana aurkeztuko dute Gasteizen. 

Mikel BuruaGa

Duela 85 urte, 1937ko apirilaren 
26an, nazien eta italiar faxisten 
hegazkinek Gernika 
bonbardatu zuten. Lau 
hamarkada beranduago, 
1976ko martxoaren 3an, Polizia 
Armatuak bost langile hil zituen 
Gasteizen.

Franco hil ostean, 
memoriaren aldeko bi sugar 
piztu ziren Gasteizen eta 
Gernikan. Martxoak 3 Elkartea 
1999an sortu zen arren, orduan 
jarri zen martxan urtez urte 
justizia exijitu duen 
mugimendua. Bestalde, 1976ko 
apirilean, Gasteizko sarraskitik 
aste gutxitara, gaur egun Euskal 
Herriko memoria elkarterik 
urtetsuena den Gernika 
Batzordea aurkeztu zuten.

Garaikidetasun horrekin 
batera, justiziaren aldeko eta 
diktaduraren gezurrezko 
itxieraren aurkako aldarriak bi 
herrien arteko lotura sustraitu 
egin du hamarkadetan zehar, 
eta bi mugimenduen ibilbideak 
behin baino gehiagotan 
gurutzatu dira, Euskal 
Herriaren historiaren kronika 
baten gisara. Ez batak ez 
besteak ez dute soilik beren 
borrokari dagokiona 
aldarrikatu; aitzitik, biak izan 
dira unean unean gertatu diren 

hamaika borroka historikoren 
parte. 

Gernika Batzordeak lau 
eskakizun nagusi plazaratu 
zituen bere burua aurkeztu 
zuen egunean: 
bonbardaketaren arduradunen 
aitortza ofiziala, artxibo 
militarren irekiera, Picassoren 
Guernica Gernikara eramatea, 
eta Gernika kulturaren hiria 
izendatzea. Hala ere, lau 
hamarkada eta erdiko 
ibilbidean inoiz ez da mugatu 
lan historikoa egitera, ezta 
Gernikako testuingurura ere: 
euskal gatazkari irtenbide 
politikoa emateko zubiak 
marraztu ditu, beste herri 
batzuekiko elkartasun sareak 
sortu, sinergiak bilatu unean 
uneko aldarrikapen sozialekin, 
eta, batez ere, memoria "bizi, 

Gernika Batzordeak 1992an jarri zuen 'Martxoak 3. Askatasuna eta bakea' plaka. ALEA

Martxoaren 30ean 
aurkeztuko Dute 
DokuMentala 
M3Moria Gunean



kolektibo eta borrokalari" 
batetik eraiki nahi du 
etorkizuna.

Gasteizko herriak Martxoaren 
3ko sarraskiaren salaketa 46 
urtez bizirik mantendu du, 
poliziak hildako langileen 
memoria eta garai bakoitzeko 
borrokak uztartuz: borroka 
sindikalak, greba orokorrak, 
intsumisioa, NATOren aurkako 
protestak, euskal presoen 
egoera, Egunkariaren itxiera, 
greba feminista, lan 
erreformak... Hasiera batean 
modu bateratuan. Urteen 
poderioz, bereziki 1980ko 
hamarkadan zehar, testuinguru 
politikoak jarrera kontrajarriak 
eragin zituen erreformaren edo 
hausturaren aldeko sindikatu 
eta alderdien artean, eta 
horietako asko 
mobilizazioetatik aldentzen 
hasi ziren.

1992: elkartasunaren txinparta
Oso garai gatazkatsuak bizi 
ziren Euskal Herrian: Arjeleko 
negoziazioen porrotaren 
ondoren, ETAren jardun 
armatua eta Espainiako 
Estatuaren errepresioa 
gordindu ziren. Talka hori 
gizarte zibilean ere islatzen zen. 
El País egunkariak argitaratu 
zuenez, bakearen aldeko bi 
martxa antolatu ziren aldi 
berean 1992. urteko udan; hori 
bai, ikuspegi politiko oso 
ezberdinarekin.

1986an sortutako Euskal 
Herriko Bakearen Aldeko 
Koordinakundeak (Gesto por la 
Paz) Euskadin indarkeriaren 
aurkako oinezko martxa deitu 
zuen, ETAren aurkako 
gaitzespena azpimarratuz. 
Horren aurrean, Gernika 
Batzordeak Askatasuna eta 
bakea izeneko bizikleta martxa 
antolatu zuen, "Euskal 

Herriaren eskubide indibidual 
eta kolektiboen aitorpenean 
oinarritutako benetako bakea" 
aldarrikatuz.

Bi ibilbideak Bilbotik abiatu 
eta Gernikan amaitu ziren, egun 
bateko aldearekin. Nolanahi 
ere, bi martxak egun berean 
iritsi ziren Gasteizera, ekainaren 
30ean.

Testuinguru politiko bortitz 
horretan, elkartasun keinu 
baten lekuko izan zen Arabako 
hiriburua. Gernika 
Batzordearen ekimenaren 
barruan, memoria 
historikoarekin lotutako ekitaldi 
txiki bat egin zuten herri 
bakoitzean. Egun hartan, 
tropela 18:30ak aldera iritsi zen 
Gasteizera, eta Zaramagako 
Martxoak 3 plazan Martxoak 3. 
Askatasuna eta Bakea plaka jarri 
zuten. Gainera, Argentinako 
Maiatza Plazako Amamek hitza 
hartu zutela jaso zuen garaiko 
Egunkariak.

Gernika Batzordearen irudi 
ofiziala koloretako txoria da, eta 
askatasuna eta justizia 
aldarrikatzen ditu. Jende asko 
ohartu ez bada ere, oroigarriak 
bertan jarraitzen du gaur egun, 
eta aurten 30 urte beteko ditu.

Memoria osoaren alde
Gasteiz eta Gernikaren arteko 
elkartasun istorio bitxi honetan, 
beste kapitulu bat idatzi da 
azken urteetan: 2020ko 
abenduan, Euskal Herriko 
dozena bat memoria elkartek 
—horien artean Martxoak 3 
Elkarteak eta Gernika 
Batzordeak— bat egin zuten 
Memoria osoa, bizikidetzaren 
alde kanpaina aurkezteko. 
Eragileok Gasteizko 
Terrorismoaren Biktimen 
Zentroaren eredu 
"diskriminatzailea" arbuiatu 
zuten.

Datorren asteazkenean, 
martxoaren 30ean, Gasteizek 
eta Gernikak topo egingo dute 
berriz ere, 19:00etan Gasteizko 
M3moria Gunean antolatutako 
hitzorduan. Gernika Batzordea: 
1976tik kontakizun 
kaleidoskopikoa eraikitzen 
dokumentala aurkeztuko dute 
bertan. 1976. urtetik herri 
memoria egiten aritu den 
Gernika Batzordeak diktadura 
garaitik gaur egunera arte 
izandako bilakaera kontatzen 
du Haritz Petralandak eta Ibon 
Meñikak zuzendutako 
dokumentalak. 

ALEA 25

Europa jauregira begira

erreDakzioa

Arabako Bertsozale Elkarteak 
Laudioko Aiaraldea Ekintzen 
Faktorian aurkeztu du 2022ko 
Arabako Bertsolari Txapelketa. 
Azkenekoan, 2019ko 
Txapelketan, Arabako 
bertsogintzak egin duen bidea 
goraipatu nahi izan zen, eta 
bide horri eutsi nahi diote 
aurtengo XV. edizioan ere, 
urteetan zehar eraikitzen joan 
diren zubi eta pausuen 
garrantzia goraipatuz.

Hiru lagunek hartu dute hitza 
aurkezpenean. Lehengoak, 
Egoitz Iradier Elkarteko 
sustapen arduradunak, eman 
ditu txapelketari buruzko 
xehetasunak. Ondoren, Serapio 
Lopez Ortuetak hartu du hitza, 
orain 40 urte Arabako 
bertsogintzako ibilbideari ekin 

ziona, lehenik ikasle eta 
ondoren irakasle ere bai. Eta, 
azkenik, Unai Mendibil 
Aiaraldeko bertso eskolako 
ikasle hasi eta egun irakasle 
dabilenak; aurtengoan, 40 
urteko ibilbidea eta gero, 
Faktorian Bertso Eskola talde 
berria sortu da, eta berak 
gidatzen du.

Apirilean abiatuko da
Txapelketako lehenengo final 
zortzirena apirilaren 1ean 
jokatuko da, Amurrioko kultur 
etxean. Eta ekainaren 11n 
bukatuko da, Gasteizko Europa 
biltzar jauregian. Bost final 
zortziren, hiru final laurden, bi 
finalerdi eta finala. Final 
zortzirenak Amurrio, Guardia, 
Trebiñu, Legutio eta Langraizen 
izango dira. Final laurdenak, 
berriz, Dulantzi, Zigoitia eta 

Aramaion. Finalerdiak Araia eta 
Izarran. Eta finala, lehen aldiz, 
Gasteizko Europa biltzar 
jauregiko Maria Maeztu 
auditorioan.

Txapelketaren egiturari 
dagokionez, Arabako 30 
bertsolarik parte hartuko dute; 
2019ko Arabako Bertsolari 
Txapelketaren finalean kantatu 
eta izena eman duten bost 
finalistek gehi izena eman 
duten 25 bertsolari gehiagok. 
Hemezortzi bertsolari arituko 
dira final laurdenetan, hamabi 
bertsolari finalerditan eta sei 
bertsolari finalean. Bertsolari 
bakoitzak behin baino ez du 
kantatuko fase bakoitzean.

Sarrerak bertsosarrerak.eus 
webgunean eskuratu daitezke, 
eta guztietarako bonua ere 
erosteko aukera egongo da 
Bertsozale Elkartean. 

apirilaren 1ean emango diote hasiera 2022ko arabako Bertsolari Txapelketari, eta ekainaren 11n amaituko 
da, lehen aldiz, Gasteizko europa biltzar jauregiko Maria de Maeztu auditorioan.

Laudioko Faktorian egin dute 2022ko Arabako Bertsolari Txapelketaren aurkezpena. ABE

Hamaika saltsa 

Dena prest dute dagoeneko 22. 
Korrikarako. Egia esanda, ez 
dugu informazio hori guztiz 
kontrastatu, baina, hala ez 
balitz, AEK-ko lagunek arazo 
handi bat izango lukete 
gainean. Izan ere, datorren 
ostegunean bertan da hastekoa 
aurtengo hitzordua, eta, 
antolatzaileek ez ezik, kirioak 
dantzan dituzte honezkero 
ume, gazte, heldu eta adineko 
euskaldun askok eta askok. 

Jakina denez, Amurriotik 
abiatuko da "euskararen aldeko 
uholdea", baina, Euskal Herrian 

izateaz gain, mundu osoan 
igarri ahalko dira uholde horrek  
sorrarazitako olatu txikiak. Hain 
justu, leku askotatik abiatuko 
dira Korrika txikiagoak. 
Horietako bat egin dute 
dagoeneko: asteburu honetan 
Bruselan korrika txiki bat egin 
dute, Trebiñun erositako 
kilometro bat Europako 
bihotzean eginda. 60 bat lagun 
ibili dira Bruselako 
Warandepark izeneko parkean, 
oso giro onean, helarazi 
dituzten bideoetan atzeman 
daitekeenez.

Aurten jorratu duten beste 
ekimenetako bat hizkuntza 

gutxituei dagokiena da. 
Egindako deia dagoeneko hasia 
da lehen ekarpenak jasotzen. 
Hala, Sahara inguruan 
mintzatzen den hassania 
hizkuntzan entzun daiteke 
Korrikaren mezua. Horrez gain, 
katalana, nahuatl, zapoteco 
edota maya tsotsil bezalako 
hizkuntzetan dago mezu hori 
eskuragarri.

Euskal Herrira itzulita, Korrika 
kulturala bere bidea egiten ari 
da oraintxe bertan, eta hiri 
nagusietan egin dituzte jada 
ekimenaren aurkezpen 
sozialak. Orain, lekukoa eskuz 
esku pasatzeko unea da.

Bruselako Warandepark parkean bildu dira hiri horretan dauden euskaldunak, Trebiñun erositako kilometro bat egiteko. iRATXE GEA

Tipi-tapa doan uholde bakarra
ostegunean abiatuko da 22. korrika, amurriotik hasita. Munduan zehar ere zabalduko da euskararen 
aldeko ekimenaren oihartzuna: Bruselan izan dira goiztiarrenak, igande honetan bertan egin baitute. 

Irakurleen txokoa

bidali zUre mezUa:  www.alea.eus/zorionagurrakposTonTzia

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/harpidetzak/

Parral taberna
Bi lagunentzako bazkari bat

Astean zehar egiteko bazkari begetariano 
bat Gasteizko Parral tabernan. Parte hartu 
martxoaren 29a baino lehen. Martxoaren 
31ko ALEAn publikatuko dugu irabazlearen 
izena. Parte hartzeko, ALEAkidea izan 
behar zara, webgunean saioa hasita.

22. Korrika
Lekukoa eramatea

Apirilaren 1ean Andre Maria Zuritik lekukoa 
eramateko aukera. Horrez gain, Korrika 
22ko material sorta ederra zozkatuko dugu. 
Parte hartu martxoaren 28a baino lehen. 
Martxoaren 31ko aldizkarian publikatuko 
ditugu irabazleen izenak. Parte hartzeko ez 
zara zertan ALEAkide izan behar.

Alaitz Lezameta Elortza
Gasteiz

Martxoak 27. Urte bat.

Zorionak polite! Gure egunak alaitasunez betetzen 
dituzu. Izugarri maite zaitugu! Aitatxo, amatxo eta 
Maddi.

Irabazleak. Mila modu: I. Agirresarobe, K. Garcia · Florida: M. Beltran de Lubiano.

parte hartU  www.alea.eus/zozketakzozkeTak

AgEndA  Martxoaren 25etik 31ra 

Euskararen agenda

musika

gasteiz Gatibu
'Azken indioak' lana aurkeztuko dute 
gernikarrek.
Larunbata 26, 22:00etan, Jimmy 
Jazz aretoan.

agurain sukasuan
Lautadako taldearekin erromeria.
Igandea 27, 13:00etan, Ibaia 
garagardotegian.

gasteiz lepora
Txus Villalabeitia, ibon Salterain, 
Gorka Lazkano eta Txusta kideekin. 
Asteartea 29; 20:30ean, Parralen.

amurrio Gozategi, izatefaltsua 
eta Dupla
korrikari hasiera emateko jaialdia.
Osteguna 31, 18:00etatik aurrera, 
parkean.

gasteiz Mila Modu
Xabier Yaniz, Andoni Campos, Oscar 
Arlanzon eta Roberto Ferreirorekin. 
Osteguna 31, 19:30ean, Oihaneder 
Euskararen Etxean.

gasteiz olatz salvador
idoia Asurmendirekin batera.
Osteguna 31, 20:30ean, Jimmy Jazz 
aretoan.

antZErkia

zigoitia 'xocolat'
Teatro Paraiso antzerki taldearen 
eskutik. 2 urtetik aurrera.
Larunbata 26, 19:00etan, Zigoita 
aretoan. 

gasteiz taulara jaialdia
Formatuko txikiko hiru antzerki lan: 
Ainhoa Ordoñez eta Erik Perianesen 
'Oroitzapen gorriak', Anaiz 
mendiboure eta iratxe Gallardoren 
'Titapia' eta Benan Oregiren 'Ezkaba'.
Igandea 27, 18:30ean, Oihaneder 
Euskararen Etxean. 

dantZa

gasteiz euskal dantzak
Gasteizko Udal Folkore Akademiako 
maila eta adin ezberdinetako ikasleen 
taldeek eskeinitako emanaldia.
Ostirala 25, 19:30ean, Lakua gizarte 
etxean. 

gasteiz 'ikuspegiak'
Besteak beste, Andrea Aguado, 
marina Eskisabel eta maddi 
Gaztelumendi dantzariekin.
Osteguna 31, 19:00etan, Principal 
antzokian.

bErtsolaritZa

aramaio Bertso saioa
Paula Amilburu, Aitor Esteban, Asier 
Galarza eta Xabi igoa bertsolariekin.
Ostirala 25, 19:00etan, Sastiñan. 

legutio lagun artekoa
Unai Anda eta Oihane Perea 
bertsolariekin.
Larunbata 26, 14:30ean, frontoian. 

haurrak

laudio potx eta lotx pailazoak
'kaleak bizirik' ikuskizuna eskainiko 
du Oñatiko pailazo taldeak.
Larunbata 26, 17:00etan, Ekintza 
Faktorian. 

gasteiz 'Mari eta gaileta fabrika' 
antzerkia
Ainhoa Artetxe, nagore Gonzalez, 
itxaso Paia aktoreekin. Berdintasunaz 

'HaUTsi da anpHora'/LoraLdia

gasteiz 'Hautsi da anphora'
Ruper Ordorika, Bernardo Atxaga, Arkaitz miner eta Hasier Oleagarekin.
Ostirala 25, 19:30ean, Principal antzokian. 

Arabako Foru Aldundiak eta Gasteizko Udalak diruz lagundua.



eta parekidetasunaz jarduten duen 
antzezlana da. 8 eta 14 urte 
bitartean. 
Igandea 27, 12:00etan, Aldabe 
gizarte etxean.

gasteiz 'Baserrian ere jaio dira'
Haurrentzako antzerkia. 1-4 urte. 
Asteartea 29, 18:00etan eta 
18:30ean, Abetxuku gizarte etxean. 

gasteiz 'kokito in space'
kokito astronauta bilakatu da eta 
Bir-Bir izeneko izaki bat etxera 
bueltatzea du helburu. Aitor Vinagret 
aktorearekin. 4-8 urte.
Asteazkena 30, 18:00etan, Hegoalde 
gizarte etxean. 

gasteiz 'Haritik tiraka' ipuina
Bi kontalari aurrez aurre, tira eta tira 
ipuinen hariari. Ane Arrugaeta eta 
Odei Arregirekin. 4-8 urte.
Osteguna 31, 18:00etan, Salburuko 
gizarte etxean. 

ikus EntZun

izarra laburbira
Euskarazko film laburren zirkuitua. 
korrika kulturala jardueren artean 
antolatutako saioa. 
Igandea 27, 18:00etan.  

gasteiz 'egun on, capitan'
idoia Rubial eta maite Zumarraga 
eskalatzaileek hiru hilabete igaro 
dituzte AEBko Yosemite bailaran. 
ikus-entzunezko honetan esperientzia 
aurkeztuko dute.
Asteartea 29, 18:30ean, Pilar gizarte 
etxean.

gasteiz 'Gernika Batzordea: 
1979tik kontakizun 
kaleidoskopikoa eraikitzen'
Dokumental honek Gernika Batzordea 
Euskal Herriko kolektibo memorialista 
zaharrenaren ibilbidea jasotzen du. 
Asteazkena 30, 19:00etan, M3moria 
Gunean.    

bEstElakoak

guardia 'amek ez dute' 
katixa Agirreren 'Amek ez dute' 
liburua izango dute solasgai irakurle 
klub Feministan.
Ostirala 25, 17:00etan, Kuadrillaren 
egoitzan. 

gasteiz joskintza tailerra
Oihalezko konpresak egiten ikasteko 
saioa. maddalen Agirre 
diseinatzailearekin.
Larunbata 26, 10:00etan, Alde 
Zaharreko Enpresa hazitegian.

gasteiz 'Gazteak, auzoak…
periferian, bizirik eta bizi-gogoz'
Gazte taldeen ekimenen inguruko 
solasaldia, Eragiteko Janzten 
jardunaldien barruan.
Asteartea 29, 18:30ean, Oihaneder 
Euskararen Etxean.

gasteiz 'kontatu behar ditudan 
lau istorio' 
Ane Gebara kontalariarekin. Gazte eta 
helduentzat.
Osteguna 31, 18:30ean, Ibaiondoko 
gizarte etxean.  

gasteiz 'ez dakit zertaz ari 
zaren' 
Ana malagonen 'Ez dakit zertaz ari 
zaren' liburua izango dute solasgai 
Gasteizko irakurle klubean. iban 
Zalduak koordinatuta.
Osteguna 31, 19:30ean, Ignacio 
Aldekoa kultur etxean.  

'oMBUaren iTzaLa'

izarra 'ombuaren itzala' proiektuaren aurkezpena
Patxi Bisquert filmaren zuzendaria eta zenbait bertsolari izango dira saioan. 
Asteazkena 30, 19:00etan, kultur etxean.

Euskararen Agendako hitzordu 
guztiak ikusteko:

alea.eus/agenda

